
ᕕᕗᐊᕆᒥᑦ ᔫᓂᒧᑦ 2013-ᒥ, ᐸᕐᓇᓯᒪᐅᑎᒃ ᑲᑎᒪᓂᐊᕈᓰᑦ ᐊᑑᑎᓯᒪᓕᕐᑐᑦ ᑲᖏᕐᓱᐊᓗᒃᔪᐊᒥ, ᐊᑯᓕᕕᒻᒥ, ᐃᕗᔨᕕᒻᒥ, ᑕᓯᐅᔭᒥ, 

ᑰᑦᔪᐊᕌᐱᒻᒥ, ᐳᕕᕐᓂᑐᒥ ᑲᖏᕐᓱᔪᐊᒥᓗ. ᑲᑎᒪᓂᐊᕈᓰᑦ ᐊᑐᐃᓐᓇᕈᕐᑎᑕᐅᓯᒪᓚᐅᔪᑦ ᑲᖏᕐᓱᒥᐅᑦ ᑲᕙᒫᐱᖓᓄᑦ ᐊᐅᒡᒍᓯᐅᑎᓪᓗᒍ 

ᓯᕗᓪᓕᐸᐅᑦᓱᑎᒃ ᐅᑭᐊᒥ 2013. ᓄᓇᕕᒻᒥᐅᑦ ᐃᓘᓐᓇᑎᒃ ᑲᑎᒪᓂᐊᕈᓯᕐᒥ ᓲᖑᓂᕐᒥᓂᒃ ᓴᕐᕿᔮᕐᑎᓯᖃᑦᑕᑐᑦ ᓯᕗᓂᕐᒥᓗ 

ᐊᑑᑎᒍᒪᔭᒥᓂᒃ ᐅᖃᐅᓯᖃᑦᓯᐊᖃᑦᑕᓱᑎᒃ. 

ᐊᑐᑎᖃᑦᑕᓯᒪᔪᑎᒍᑦ ᑭᓇᐅᒻᒪᖔᑦᑕ ᓇᒻᒥᓂᖅ 

ᐊᐱᕆᒋᐊᑐᖃᑦᑕᓯᒪᖕᖏᑐᒍᑦ. ᖃᐅᔨᒪᒌᕐᓯᒪᒐᑦᑕ 

ᐃᓄᑐᐃᓐᓇᐅᒋᐊᒥᒃ. ᐅᓪᓗᒥᓕ ᓂᑯᕐᕋᕆᐅᕐᓴᒋᐊᖃᕐᑐᒍᑦ 

ᐅᖃᕐᓗᑕᓗ ᐃᓄᑐᐃᓐᓀᑦ ᐊᑯᓂᐊᓗᒃ ᑕᒫᓃᓕᕐᓂᖏᓐᓂᒃ. 

ᐃᓗᕐᖁᓯᑦᑎᓂᒃ ᐅᖃᐅᓯᑦᑎᓂᓗ ᓲᖑᓯᑎᑦᓯᒋᐊᕐᓂᒧᑦ, 

ᑖᒃᑯᓂᖓ ᐃᓕᓐᓂᐊᑎᑦᓯᕕᑦᑖᕆᐊᖃᕐᑐᒍᑦ. 

ᐱᒍᓐᓇᐅᑎᑦᑎᓂᒃ ᑐᓴᐅᒪᑎᑕᐅᑦᓯᐊᓯᒪᖕᖏᓇᑦᑕ ᓄᓇᓂ 

ᐊᕕᑦᑐᓯᒪᔪᓂ ᐊᑦᔨᒌᖕᖏᑐᓂ. ᖃᓄᐃᓕᒋᐊᕈᓐᓇᐱᑖ 

ᐅᕕᒃᑲᕗᑦ ᐅᓪᓗᒥ ᓂᐱᖃᕈᓐᓇᓂᐊᕐᒪᑕ ᐱᕈᕐᐸᓕᐊᑎᑕᐅᔪᓄᑦ 

ᓄᓇᐅᑉ ᐃᑭᐊᖓᓂᑦ. 

ᑲᖏᕐᓱᖅ, ᐊᐅᐸᓗᒃ ᖁᐊᕐᑕᓗ ᓇᓪᓕᑲᒍᓐᓇᑎᑕᐅᓯᒪᖕᖏᑐᑦ 

ᓄᓇᓂᒃ ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓ 

ᐊᑑᑎᑎᓪᓗᒍ. 

ᒪᙯᓯᐅᑏᑦ ᐱᒐᓱᒋᐊᖏᑦ ᐱᔭᕐᓃᓕᕙᓪᓕᐊᑐᐃᓐᓇᑐᑦ. 

ᐊᑭᑐᓗᐊᕐᓱᑎᒃ ᐱᖁᔭᑎᒍᓪᓗ ᐱᒍᓐᓇᕈᓐᓀᑎᑕᐅᖃᑦᑕᓱᑎᒃ 

ᖁᑭᐅᑎᓂᒃ ᓴᒃᑯᓂᓪᓗ. 

ᐊᖏᖃᑎᒌᒐᓱᐊᕈᑎᖃᕈᓐᓇᖏᓪᓚᒎᑦ ᑲᕙᒪᓂᒃ 

ᐆᒪᔪᕐᓂᐊᖃᔦᕐᑕᑎᓐᓄᑦ  ᑲᕙᒪᒃᑯᑦ ᐱᖁᔭᖏᑦ 

ᐱᓇᓱᐊᕐᓂᖏᑦ ᐱᑦᔪᑎᒋᓗᒋᑦ ? 

 

 

ᓂᕐᔪᑏᑦ (ᓇᑦᓰᑦ, ᒥᑏᑦ, ᑐᑦᑐᐃᑦ, ᕿᓚᓗᒉᑦ, ᐃᖃᓗᐃᑦ, 

ᐊᓯᖏᓪᓗ) ᓄᖑᑉᐸᓕᐊᔪᑦ. ᐃᓱᒪᕙᓪᓕᐊᔪᑦᓴᐅᓕᕐᑐᒍᑦ 

ᐱᕈᕐᓭᓂᕐᒥᒃ  ᓇᐴᒃᑲᓕᐅᕐᕕᑖᕐᓗᑕᓗ ᑰᑦᔪᐊᒥᐅᑎᑐᑦ. 

ᐅᒥᐊᕐᔪᐊᒪᕆᐊᓗᓐᓄᑦ ᓄᓇᕗᑦ ᑎᑭᐅᑕᖃᑦᑕᓯᓛᕐᒪᑦ, 

ᓂᕐᔪᑎᓂᒃ ᐃᒪᕐᒥᐅᑕᓂᒃ ᓴᐳᒻᒥᒋᐊᖃᕐᑐᒍᑦ ᓂᕿᒋᒐᑦᑎᒋᑦ. 

ᐃᓱᒫᓗᒋᐊᖃᕐᓱᑕᓗ ᓄᓇᓕᑦᑎᓂ ᓴᓂᓕᐊᑦᑎᓂᒃ. 

ᐊᑑᑎᒋᐊᓪᓚᒍᓐᓇᑐᓂᒃ ᐊᑐᖃᑦᑕᕆᐊᖃᕐᑐᒍᑦ. 

ᐃᓄᒻᒪᕆᖕᖑᐸᓪᓕᐊᓂᖅ ᐊᑦᔨᐅᒍᓐᓀᑐᖅ ᐅᓪᓗᒥ. 

ᖃᓄᐃᓘᕐᓗᑕ ᐱᕙᓪᓕᖁᑎᓂᒃ ᓄᓇᑦᑎᓂ ᐱᖃᑕᐅᒍᓐᓇᐱᑕ ? 

ᐅᕕᒃᑫᑦ ᐃᓚᐅᑎᑕᐅᒋᐊᖃᕐᑐᑦ. 

ᑐᑭᓯᒐᓱᐊᕆᐊᖃᕐᑐᒍᑦ ᑭᖑᕚᑦᑎᓂᒃ. ᐊᒥᓱᓂᒃ ᕿᑐᕐᖓᕗᑦ 

ᓂᖓᕈᑎᖃᕐᑐᑦ. ᒪᙯᓕᕈᑦᑕ ᒪᓕᑦᑎᖃᑦᑕᕆᐊᓕᕗᑦ. ᓇᒻᒥᓂᖅ 

ᑕᑯᒋᐊᖕᖏᓂᓕᒫᑦᑎᓂ ᓯᕗᒧᐊᒍᓐᓇᖏᑦᑐᒍᑦ. 

ᐱᐊᕋᐅᑎᓪᓗᒍ ᐳᓖᓯᖃᓚᐅᕐᓯᒪᖕᖏᑐᖅ, ᐃᓄᓕᕆᔨᖃᕋᓂ 

ᑲᕙᒪᒃᑯᓗ ᐱᓇᓱᑦᑎᖃᕋᑎᒃ. ᐃᓄᑐᖃᓄᑦ ᓯᕗᓕᕐᑕᐅᓯᒪᔪᒍᑦ 

ᓈᓚᖃᑦᑕᓯᒪᔪᒍᑦ. ᑕᒪᓐᓇ ᐊᓯᐅᓯᒪᓕᕐᑐᖅ. ᓂᕕᐊᕐᓯᐊᑦ 

ᐊᓈᓇᒥᓂᑦ ᐃᓕᑦᓯᕕᖃᖃᑦᑕᓯᒪᔪᑦ ᓱᕈᓰᓪᓗ ᐊᑖᑕᒥᓂᑦ. 

ᐅᓪᓗᒥᓕ, ᐱᓇᓱᐊᕈᓯᑕᒫᕐᔫᔮᕐᑐᖅ ᓱᔪᖃᕐᑐᖅ 

ᐃᒻᒥᓂᐊᕐᐸᓱᑎᓪᓗ. 

 

ᐃᓄᑐᙯᑦ ᐅᓪᓗᒥ ᐃᓅᓯᐅᔪᒧᑦ ᓱᕐᕋᑕᐅᓯᒪᓕᕐᑐᑦ. 

ᐱᒍᑦᔭᐅᒍᑎᖃᖕᖏᑐᑦ ᐅᖃᐅᓯᕐᒥᓂᒃ ᐊᑐᕐᓗᑎᒃ. 

ᐱᑦᔪᔭᐅᒍᑎᖏᑦ ᑭᖕᖑᒪᒋᔭᖏᓐᓄᑦ ᓈᒻᒪᓈᕐᓯᒪᒋᐊᖃᕐᑐᑦ 

ᐃᓄᑐᙯᓪᓗ ᒪᙯᑎᑕᐅᖃᑦᑕᕈᑎᑦᓴᖏᓐᓂᒃ ᓇᕝᕚᕆᐊᖃᕐᓱᑕ. 

ᐊᕐᓀᑦ ᐃᓚᒥᓂᒃ ᐆᒪᑦᓯᓱᑎᒃ ᐱᓇᓱᐊᕐᐸᑐᑦ 

ᑲᒪᔪᑑᕙᓪᓗᓲᖑᑦᓱᑎᓪᓗ ᕿᑐᕐᖓᒥᑕ ᐃᓕᓐᓂᐊᓂᖓᓂᒃ. 

ᕿᑐᕐᖓᐅᔪᑦ ᐊᑖᑕᐅᔪᓪᓗ ᐃᓚᒥᓂᒃ ᐃᑲᔪᕐᓯᒪᓕᐅᒥᒋᐊᓖᑦ. 

ᐃᓕᓐᓂᐊᓂᒃᑯᑦ ᑭᖕᖒᒪᒋᔭᑦᑎᓂᒃ ᐱᒍᓐᓇᖏᑦᑐᒍᑦ 

ᑌᒣᓐᓂᖓᓄᓪᓗ ᐃᓕᓐᓂᐊᑏᑦ ᑲᖏᕐᓱᔪᐊᓕᐊᕆᐊᖃᓲᑦ 

ᐱᒋᐅᕐᓴᔭᐅᒋᐊᓪᓚᓗᑎᒃ ᐳᕐᑐᓂᕐᓴᒥ. ᓇᒻᒥᓂᕐᓗ 

ᐃᓕᓐᓂᐊᑎᑦᓯᒍᑎᖃᑦᓴᕋᓗᐊᑦ. ᓲᖑᓯᐅᒥᒍᑎᑦᓴᖓᓂᒃ 

ᓇᕝᕚᕆᐊᖃᕐᑐᒍᑦ. 

ᐃᓕᓐᓂᐊᓂᒃᑯᑦ ᐱᕙᓪᓕᕆᐊᕐᑎᓯᓂᖅ ᒪᑯᑎᒎᓈᕈᓐᓇᑐᖅ: 

ᐃᓕᓐᓂᐊᑎᑕᐅᒋᐊᓪᓚᓗᑎᒃ ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ 

ᐊᖏᖃᑎᒌᒍᑎᖓᓂᒃ, ᓇᒻᒥᓂᖅ ᑮᓇᐅᔭᒥᓂᒃ ᑐᕌᒐᓕᐅᕐᓂᖅ 

ᐊᓯᐸᑦᓯᑌᓕᓂᕐᓗ, ᓄᓇᕕᒃ ᓯᕗᓂᑦᓴᕗᑦ, ᐱᓇᓱᒐᕐᓂᒃ 

ᐱᒋᐅᕐᓴᔭᐅᓂᖅ, ᓄᕐᙯᓇᕐᑎᓯᑦᑌᓕᓂᖅ, ᐊᕙᑕᒃᑯᓃᑦᑐᑦ 

ᐊᑐᕐᑕᐅᒍᓐᓇᓯᐊᕐᓂᓴᐅᓗᑎᒃ ᐱᐅᓕᓂᐊᒐᖏᓪᓗ, ᐊᓯᖏᓪᓗ. 

ᐃᓕᓐᓂᐊᑏᑦ ᐃᓚᐅᓕᐅᒥᒋᐊᖃᕐᑐᑦ ᐃᓕᓐᓂᐊᑎᑕᐅᓂᕐᒥᓄᑦ 

ᐃᓕᓐᓂᐊᕕᓕᐊᑐᐃᓐᕈᓇᓐᓀᓗᑎᒃ ᓂᐊᖁᖏᑦ ᑲᑕᖓᑎᓪᓗᒋᑦ. 

ᐱᓇᓱᐊᕐᕕᐅᔪᓕᒫᓪᓗ ᓄᓇᓕᒻᒥᓂ ᐃᓕᓐᓂᐊᑎᑦᓯᒍᑎᐅᔪᓂᒃ 

ᓴᐳᒻᒥᓯᐊᕐᓗᑎᒃ. 

ᐋᓐᓂᐊᓯᐅᕐᑕᐅᓂᖅ ᐱᕙᓪᓕᕆᐊᕆᐊᖃᕐᑐᖅ ᓄᓇᓕᓕᒫᓂ 

ᐃᓱᒪᓕᕆᔨᑖᕐᓗᑎᒃ, ᓄᓇᓕᒻᒥᓗ ᐋᓐᓂᐊᓯᐅᑏᑦ 

ᑐᓴᐅᑎᒃᑰᐸᓪᓗᑎᒃ ᓯᕗᕐᖐᓯᒪᒐᓱᐊᕐᓗᑎᒃ, ᐃᓗᓯᕐᓘᑎᓖᑦ 

ᐱᒍᑦᔭᐅᒍᑎᑖᑦᓯᐊᓗᑎᒃ ᓄᓇᓕᐅᓪᓗ 

ᖃᓄᐃᖕᖏᓯᐊᕐᓂᓕᕆᓂᕐᒧᑦ ᑲᑎᖕᖓᔨᖏᑦ 

ᐸᕐᓇᓯᒪᐅᑎᑖᑦᓯᐊᓗᑎᒃ. 

ᐃᒥᐊᓗᒃ ᐋᖓᔮᓐᓇᑐᓪᓗ ᐱᑦᔪᑎᐅᑎᓪᓗᒋᑦ ᐃᓄᐃᑦ 

ᐃᓚᖏᑦ ᑭᓇᐅᔭᖃᓲᖑᒍᓐᓀᑐᑦ ᓂᕿᑖᖁᑎᑦᓴᓂᒃ 

ᐃᓪᓗᒥᓂᓪᓗ ᐊᑭᓕᕐᑐᐃᒍᑎᑦᓴᓂᒃ. ᓱᓇᐅᒐᓗᐊᕐᒪᑕ 

ᐊᓂᕐᕋᒥᓂᑦ ᐊᓂᑎᑕᐅᓂᖅ ᐃᓚᒌᓂᒃ ᓱᕐᕃᖃᑦᑕᑐᖅ. 

ᒪᑭᑕᐅᑎᒃ ᐸᕐᓇᓀᕐᑕᐅᓯᒪᔪᕕᓃᑦ ᓇᔪᒐᖓᑦ ᐃᑲᔪᕐᑕᒥᓂᒃ 

ᐱᕙᓪᓖᖃᑦᑕᑐᖅ; ᑭᓯᐊᓂ ᓯᓚᑖᓂᑦ ᐱᓯᒪᔪᓄᑦ ᑭᓯᐊᓂ 

ᐱᒍᑦᔭᐅᓱᑎᒃ. ᐃᒻᒥᓂᕐᓱᓕᐅᒥᒋᐊᖃᕐᐳᒍᑦ. 

ᓄᓇᓕᒻᒥ ᐃᕐᖃᑐᐃᕕᓕᕆᓂᕐᒧᑦ ᑲᑎᖕᖓᔩᑦ ᐃᓚᐅᒋᐊᖃᕐᑐᑦ 

ᐃᓅᖃᑎᒌᑎᒍᑦ ᒪᓕᒐᓕᐅᕐᓂᒥ. 

ᖃᓄᐃᓘᕐᓗᑎᒃ ᐅᖓᓗᒃ ᐱᓇᓱᐊᕐᑕᐅᒍᑎᖏᑦ 

ᐃᑲᔪᕈᑎᐅᒍᓐᓇᐸᑦ ᐸᕐᓇᓀᕐᑕᐅᓯᒪᔪᓂᒃ: ᐅᖄᓚᐅᑎᓂᒃ 

ᐊᑭᓕᕐᑐᐃᓗᑎᒃ ᓂᕿᑐᐃᓐᓇᓂᓪᓗ ᓄᓇᓕᒻᒧᓗ ᐅᑎᕐᐸᑕ 

ᐃᑲᔪᕐᓯᒪᒍᑎᐅᓗᑎᒃ. 

ᓄᓇᓕᐅᓗᑕ ᐱᓇᓱᐊᖃᑎᒌᕆᐅᕆᐊᖃᕐᐳᒍᑦ. ᑲᑎᒪᓂᕐᓂ 

ᐱᔪᑦᓴᐅᔮᑦᓯᐊᓲᖑᑦᓱᑕ ᐊᐅᓚᑦᔭᕆᐊᕐᓂᒥᒃ ᓄᓇᓕᑦᑎᓂ 

ᐱᑕᖃᕆᐊᖃᕐᐳᖅ. 

ᓄᓇᓕᒻᒥ ᐱᕙᓪᓕᖁᑎᐅᒍᓐᓇᑐᑦ: ᐊᓪᓕᑐᓂ ᐃᒥᐊᓗᐃᑦ 

ᑎᑭᖃᑦᑕᕈᓐᓀᓗᑎᒃ, ᓄᓇᓕᓐᓂ ᑲᑎᖕᖓᔩᑦ ᐃᓂᖃᑦᓯᐊᓗᑎᒃ, 

ᓄᓇᓕᒻᒧᑦ ᐸᕐᓇᓯᒪᐅᑎᖃᑦᓯᐊᓗᓂ, ᐊᓯᖏᓐᓂᓗ. 

ᓂᕿᓯᓲᖑᔪᒍᑦ ᐊᑭᑐᔪᓂᒃ ᑯᐊᐸᒥᒃ ᓇᒻᒥᓂᖃᕋᓗᐊᕐᓱᑕ. 

ᓂᕿᓕᕆᓂᖅ ᐃᓕᓐᓂᐊᑎᑦᓯᒍᑎᐅᒋᐊᓕᒃ ᐴᕐᑐᐃᓂᕐᓗ, 

ᓇᑦᓯᕕᓂᓕᕆᓂᕐᓗ, ᐊᓯᖏᓪᓗ. 

ᓂᖀᑦ ᓂᕐᔪᑏᑦ ᓂᕆᕙᑦᑕᕗᑦ ᖃᐅᔨᓴᕐᑕᐅᖃᑦᑕᕆᐊᓖᑦ 

ᖃᓄᐃᖕᖏᓯᐊᕋᓗᐊᕐᒪᖔᑕ. 

ᐃᓄᐃᑦ ᖃᓪᓗᓈᑎᑐᑦ ᐱᓇᓱᐊᕐᓂᒥᓂ 

ᐱᕙᓪᓕᖁᑎᖃᕐᑎᑕᐅᒋᐊᖃᕐᑐᑦ. 

ᐅᔭᕋᓐᓂᐊᕕᒻᒥ ᕌᒡᓚᓐᒥ ᐱᓇᓱᒐᑦᓴᑖᕋᓱᒋᐊᒥᒃ ᐱᔭᕐᓃᑐᖅ, 

ᓇᕐᕈᒋᔭᐅᓂᕐᒥᓗ ᐱᑕᖃᕐᓱᓂ. 

ᓄᓇᕗᑦ 
Gis3DgoEi6 s/C8ixi6 wfmos3i6 

wq3CstoEi6 gnDtoEi6H 

ᓂᐅᕐᕈᑐᓕᕆᓂᖅ ᓄᓇᓕᒻᒧᑦ ᐱᕙᓪᓕᖁᑎᐅᒋᐊᖃᕐᑐᖅ. 

ᐆᑦᑐᕋᐅᑎᒋᓗᒍ, ᓄᓇᒥᒃ ᑎᒍᒥᐊᕐᑎᑯᑦ ᓯᕗᓪᓕᐸᐅᑦᔭᐅᒋᐊᓖᑦ 

ᐱᑦᔪᔨᒍᑎᓂ. 

ᐱᐊᕋᐅᓚᐅᕐᓯᒪᕗᖓ ᐅᔭᕋᓐᓂᐊᕋᑦᓴᓯᐅᕐᑐᑦ 

ᑎᑭᒋᐊᖕᖓᑎᓪᓗᒋᑦ. ᐃᑲᔪᓚᐅᕐᓯᒪᔭᕗᑦ, ᑭᓯᐊᓂ ᓱᓇᓂᒃ 

ᓇᕝᕚᓴᕐᓂᕋᓗᐊᕐᒪᖔᒻᒥ ᐅᖃᕐᓯᒪᖕᖏᑐᑦ. ᖃᓅᖅ 

ᖃᐅᔨᒍᓐᓇᕿᑕ ᓄᓇᕕᒻᒥ ᐅᔭᕋᓐᓂᐊᕋᑦᓴᓂᒃ ? ᓄᓇᕕᒻᒥ 

ᐃᓄᐃᑦ ᐅᔭᕋᓐᓂᐊᓂᕐᒧᑦ ᒪᓕᒐᕐᑖᕆᐊᓖᑦ. 

ᐃᓄᐃᑦ ᓂᖏᖃᑦᑕᑕᖏᑦ ᐅᔭᕋᓐᓂᐊᑐᓂᑦ 

ᕿᒥᕐᕈᔭᐅᒋᐊᓪᓚᕆᐊᓖᑦ. ᑮᓇᐅᔭᓂᒃ ᐁᑦᑐᑐᒐᐅᒋᐊᒥᒃ 

ᐊᓕᐊᒋᔭᖃᕐᓂᓴᐅᔮᕋᑦᑕ ᐱᓇᓱᖕᖏᖔᕐᓗᑕ. 

ᖃᐅᔨᓴᕐᑕᐅᓯᐊᕐᓯᒪᑐᐊᕐᐸᑕ ᓱᕐᕋᑕᐅᒍᑎᒋᒐᔭᕐᑕᖏᑦ, 

ᐊᖏᕋᔭᕐᖁᖓ ᐊᕐᖁᓯᐅᕐᑕᐅᓂᕐᒥᒃ ᖃᓪᓗᓈᑦ ᓄᓇᖓᓄᑦ. 

ᐱᕙᓪᓕᐊᑎᑦᓯᒍᑎᐅᔪᑦ ᐃᓱᐊᕐᑐᐃᓇᐅᓲᖑᖕᖏᑲᓗᐊᕐᑎ-ᓗᒋᑦ 

ᑭᓯᐊᓂ ᐱᑐᑦᓯᒪᖃᑎᒌᒋᐊᖃᕐᑐᒍᑦ. 

ᓯᕗᓂᑦᓴᓕᐊᕆᒍᒪᔭᕗᑦ 

ᐱᕈᕐᐸᓕᐊᓂᕐᒧᑦ 

ᑯᐯᑉ ᐊᖓᔪᕐᖄᖓ ᓵᕆ 2009-ᖑᑎᓪᓗᒍ, 

ᐊᖓᔪᕐᖃᖑᓚᐅᕐᓯᒪᔪᕐᑎᑐᑦ ᐳᕋᓴᑎᑐᑦ 1970-ᒥ ᓄᓇᑦᑎᓂᒃ 

ᐱᕈᕐᑎᑕᐅᖁᔨᓚᐅᔪᖅ ᐱᓇᓱᐊᕐᕕᑖᕐᓗᓂ, ᐱᓇᓱᒐᕐᑖᓗᑎᒃ, 

ᑯᐯᓪᓗ ᑮᓇᐅᔭᕐᑖᓗᓂ. ᑌᒫᑦᓭᓇᖅ ᓄᓇᕕᒻᒥᐅᖑᓗᑕ 

ᓯᕗᓂᕐᒧᑦ ᐸᕐᓇᓯᒪᒋᐊᖃᕐᐳᒍᑦ. 

ᐊᖏᖃᑎᒌᒐᓱᐊᕈᑎᖃᕐᓱᑕ ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ 

ᐊᖏᖃᑎᒌᓐᓂᖓᓂᒃ ᐸᕐᓇᓯᒪᐅᑎᖃᓚᐅᔪᖕᖏᑐᒍᑦ. 

ᐊᑎᓕᐅᕆᐊᖃᓕᕐᓱᒍ ᓴᒃᑯᓯᓗᑕᓗ ᐱᒍᓐᓇᐅᑎᑦᑎᓂᒃ ᐊᓯᑦᑕ 

ᑯᐯᒻᒥ ᓄᓇᖃᕐᑐᑦ ᐱᒍᑦᔭᐅᒍᑎᒋᓂᐊᕐᓗᒋᑦ 

ᓂᕆᐅᒋᑐᐃᓐᓇᑕᖏᓐᓂᒃ. ᐅᓪᓗᒥᒧᑦ ᐊᔪᐃᓐᓇᑐᒍᑦ ᑖᒃᑯᓂᖓ 

ᐱᑦᔪᔭᐅᒍᑎᓂᒃ ᐱᒡᒐᑕᕋᓱᐊᕐᓱᑕ. ᐊᒥᓱᑦ ᐊᖏᖃᑎᒌᒍᑎᒥ 

ᐋᕐᕿᒋᐊᕆᐊᓖᑦ. ᑭᖕᖒᒪᒋᔭᑦᑎᓂᒃ 

ᐊᔪᐃᓐᓇᕆᐊᖃᖏᓐᓇᕋᑦᑕ. ᐱᔪᒪᓂᕋᕐᓗᑕ 

ᓄᕐᖃᕆᐊᖃᖕᖏᑐᒍᑦ. ᑲᑉᐱᐊᓱᒋᐊᖃᖕᖏᑐᒍᑦ ᓄᓇᒋᒐᑦᑎᒍ. 

ᓱᓕᓪᓚᕆᑐᐊᕈᑦᑕ, ᑲᕙᒪᒃᑯᑦ ᓈᓚᓚᖓᔪᑦ. 1973-ᖑᑎᓪᓗᒍ 

ᐊᕐᕕᑕᕐᓂᕆᓚᐅᕐᓯᒪᔭᖓ ᑯᐯᑉ ᑕᕐᕋᖓᓂ ᐃᓄᐃᑦ 

ᑲᑐᑦᔨᖃᑎᒌᓐᓂᖓᑕ, 1992-ᒥ ᓯᓚᑐᓂᕐᒧᑦ ᐃᓕᓐᓂᐊᓂᕐᒥᒃ 

ᖃᐅᔨᓴᕈᑎᕕᓃᑦ, 1993-ᒥ ᐊᕐᖁᓯᐅᕐᓂᖅ 

ᐃᕐᖃᑐᐃᕕᓕᕐᓂᒃᒥ ᑐᓴᕐᑎᓯᒍᑎ, 2010-ᒥ ᓄᓇᕕᒻᒧᑦ 

ᐸᕐᓇᓯᒪᐅᑏᑦ ᐊᒻᒪᓗ 2012 ᐃᓪᓕᕆᔭᕗᑦ ᐅᖃᐅᓯᐅᑉ 

ᖃᓄᐃᓕᖓᓕᕐᓂᖏᓂᒃ ᑐᓴᕐᑎᓯᒍᑎ ᐸᕐᓇᕈᑎᐅᑦᓯᐊᕈᓐᓇᑐᑦ. 

 

ᐅᕝᕙᓘ ᓴᓂᕐᕙᓯᒪᑐᐃᓐᓇᓚᖓᕕᑕ ᓴᓂᕌᓂ 

ᐱᕈᕐᐸᓕᐊᑎᑦᓯᓕᕐᑎᓗᒋᑦ ? 

ᕿᑐᕐᖓᑲᓂᒃ ᓇᒻᒥᓂᖅ ᐃᓕᓐᓂᐊᕕᖃᖁᔨᕗᖓ, ᓇᒻᒥᓂᖅ 

ᑲᕙᒪᖃᕐᓗᑎᒃ ᓂᑯᕐᕋᖃᑎᒌᒍᓐᓇᓗᑎᒃ. ᐃᓄᐃᑦ 

ᐊᐅᓚᑦᓯᒍᓐᓇᓯᓗᑎᒃ. 

ᐊᑑᑎᓯᒪᔪᓂᒃ ᐃᓕᑦᓯᕕᖃᕈᓐᓇᕋᑦᑕ ᖃᓄᖅ ᓯᕗᓂᕐᒧᑦ 

ᓯᕗᒧᐊᖃᑎᒌᓐᓂᐊᒪᖔᑦᑕ ᑐᑭᑖᕐᓗᑕ ᓱᓀᑦ 

ᐱᕙᓪᓕᕆᐊᖃᕐᒪᖔᑕ ᐃᓅᓯᑦᑎᓂ, ᐃᓚᒌᓐᓂᑎᓐᓂ, 

ᓄᓇᓕᑦᑎᓂ, ᓄᓇᓕᓕᒫᑎᒍᓪᓗ. ᑕᒪᓐᓇᑕᒐ ᐸᕐᓇᓯᒪᐅᑎᐅᑉ 

ᑐᑭᖓ. 

